
ԱՐՁԱՆԱԳՐՈՒԹՅՈՒՆ ԹԻՎ 03 

«Շիրակի Մ. Նալբանդյանի անվան պետական համալսարան» հիմնադրամի ռեկտորատի 

28.09. 2023թ. նիստի 

Ռեկտորատի նիստը կայացավ ք. Գյումրի, Պ. Սևակ 4 հասցեում: 

Նիստին ներկա էին ռեկտորատի 12 (տասներկու) անդամից 12-ը (տասներկուսը): 

Նիստին մասնակցում էին՝  

 

1.  Ե. Սերոբյան՝ Ռեկտոր 

2. Ն. Ավետիսյան՝ ՈՒսումնամեթոդական գործընթացի կառավարման կենտրոնի   

պրոռեկտոր-տնօրենի ԺՊ, 

3. Գ. Նիկողոսյան՝ պրոռեկտոր-աշխատակազմի ղեկավարի ԺՊ 

4.  Կ. Պետրոսյան` Ռեկտորատի քարտուղար, գիտական քարտուղար, 

5. Վ. Խաչատրյան՝ Արհեստակցական միության նախագահ, 

6.   Լ. Մարգարյան՝  Գիտական քաղաքականության և նորարարության կենտրոնի 

տնօրեն, 

7.   Հ. Մելքոնյան՝ Արտաքին համագործակցության կենտրոնի տնօրեն, 

         8.  Լ. Մարտիրոսյան ՝ Բնագիտամաթեմատիկական ֆակուլտետի դեկան 

9.   Ա. Մկրտչյան ՝ ռազմական ամբիոնի պետ, 

       10.  Օ. Հովհաննիսյան՝ հասարակական գիտությունների ֆակուլտետի դեկանի ԺՊ, 

        11.Ա. Հովհաննիսյան՝ Մարդկային ռեսուրսների կառավարման, 

փաստաթղթաշրջանառության և իրավական ապահովման բաժնի պետ, 

      12. Ռ. Քալաջյան՝ Ֆինանսական ռեսուրսների կառավարման և հաշվառման բաժնի 

պետ 

ՕՐԱԿԱՐԳ 

1. Արցախից բռնի տեղահանված մեկ ընտանիքի՝ ՇՊՀ-ի հյուրատանը կացության 

հարցի ապահովման մասին 

Պարոն Սերոբյանը ներկայացրեց, որ Արցախից բռնի տեղահանված մեկ 

ընտանիքի ՇՊՀ-ի հյուրատանն են կացություն տրամադրել և շարունակեց, որ ամեն 

ինչ անելու են ապահովելու նրանց անհրաժեշտ առաջնային պարագաներով, սննդով, 

հագուստով: Այնուհետև պարոն Սերոբյանը ներկայացրեց, որ ինքը զրուցել է նրանց 

հետ, ընտանիքի հայրը տնտեսագիտությունների թեկնածու, դոցենտ է, աշխատել է 

Արցախի նախագահի աշխատակազմում՝ վերահսկողության վարչությունում, 

Արցախի պետական համալսարանում կառավարում մասնագիտությունում 

դասախոսել է  և ինքը մտածում է, որ որոշ ժամանակից նրա աշխատանքի հարցը 

նույնպես կարելի է լուծել: Պարոն Սերոբյանը նշեց, որ Շիրակի մարզպետարանի հետ 

իրենք համագործակցում են և հետագա հարցերի լուծման համար կտեղեկանան: 

Ապա շարունակեց, որ Վ. Սարգսյանի փողոցի վրա  գտնվող համալսրանի 

մասնաշենքերի վերանորոգման համար բավականին գումար է պետք ծախսել, իր 

կարծիքով այդ շենքերը կոսմետիկ վերանորոգումից հետո կարող են ծառայել 

Լեռնային Ղարաբաղից բռնի տեղահանված մեր հայրենակիցներին կացության հարց 

լուծելու համար և պետք է, որ կառավարությունը լուծի այդ հարցը, քանի որ 

բավականին ծախսեր են պետք այդ շենքերը վերանորոգելու համար: Պարոն 

Սերոբյանը նշեց, որ համալսարանի հյուրատանը հյուրընկալած ընտանիքի հետ 

աշխատում են նաև համալսարանի ուսանողները՝ ուսխորհրդի ղեկավարմամբ: 

Պարոն Սերոբյանը նշեց, որ հյուրատանը սննդի հարցը լուծված է, համալսարանի 

հոգեբանները հանդիպել, զրուցել են ընտանիքի հետ և եթե առաջին 

անհրաժեշտության պարագաների համար  անհրաժեշտ լինի, ապա  համալսարանից 

կարելի է գումար տրամադրել այդ ընտանիքին: 

ԱՐՏԱՀԱՅՏՎԵՑԻՆ՝ Վ. Խաչատրյանը, Գ. Նիկողոսյանը, Գ. Պետրոսյանը: 

 

Ի գիտություն ընդունել պարոն Սերոբյանի հաղորդումը: 

